
亥九月，不佞方監中學扵大理，謀迤西人才之教育。適值革命軍起，邑紳謀設迆西自治機關部，推不佞搃其成。方是時，内外𢬤攘，華夷騷動，幸賴邑中賢智盡心擘畫，終保地方治安，至扵今固恬然，幾或忘之。囬憶風聲鶴唳，居人洶洶，不佞以地方之責，轅轉籌維夜達旦不寐。猜忌者更従而齮齕之，艱苦孤危，虞終不免，固未計及今日之雍容鉛槧，当得之諸君子商榷于几席間也。後之覽是書者，猶將感懷往事，慨歎流連扵不置，矧躬親其事之人，其能恝然也耶？君子居安樂不忘憂患，方今外侮駸駸，由邊圉窺及堂奧，願諸君子移其愛鄉之心以愛國，努力自衞，俾雄奇秀麗之區，亘千百年而永为吾有，是則不佞所馨香禱祝者矣。

勛四位署雲南監運使由雲龍叙。

